A XUNTA
K DE GALICIA % Xacobeo 21-22

CONVENIO DE COLABORACION ENTRE A AXENCIA TURISMO DE GALICIA E
AUDIOVISUAL ESPANOLA, 2.000 S.A. PARA A DIFUSION DE CONTIDOS QUE
POTENCIEN O TURISMO DE GALICIA E O DESENVOLVEMENTO DUNHA
PLATAFORMA DIXITAL DE CONTIDOS VINCULADOS AO CAMINO DE SANTIAGO

Santiago de Compostela, 17 de decembro de 2021

REUNIDOS

Por unha parte, D., vicepresidente primeiro e conselleiro de Presidencia, Xustiza e
Turismo, en representacion da Axencia de Turismo de Galicia, en calidade de
presidente, segundo se establece na Disposicion adicional novena do Decreto
130/2020, do 17 de setembro (DOG num. 190, do 18 de setembro), e de
conformidade coa atribucién do artigo 15.2.c) dos estatutos da Axencia Turismo de
Galicia, aprobados polo Decreto 196/2012, do 27 de setembro (DOG num. 193, do 9

de outubro).

Doutra, D., con DNI e D., con DNI, en nome e representacion de AUDIOVISUAL
ESPANOLA, 2.000 S.A. con NIF, en virtude de escritura de apoderamento outorgada
ante o notario do Ilustre Colegio de Madrid, D., o dia 17 de xaneiro de 2020, baixo o

numero 93 do seu protocolo.

Interverien en funcién dos seus respectivos cargos en exercicio das facultades que,

para convir en nome das entidades que representan, tefien conferidas.
EXPONEN

Primeiro.- Que a Axencia Turismo de Galicia, sequndo o Decreto 196/2012, do 27 de

setembro, polo que se crea a Axencia de Turismo de Galicia e se aproban os seus



estatutos, é a entidade publica instrumental da Comunidade Autédnoma de Galicia a
que lle corresponde impulsar, coordinar e xestionar a politica autondmica en
materia de turismo e, en especial, a promocién e a ordenacién do turismo dentro da

comunidade.

Entre os obxectivos basicos establecidos no artigo 2 dos seus Estatutos atépanse a
potenciaciéon do turismo de Galicia como un factor de crecemento econdmico, a
través da mellora da competitividade das empresas turisticas e a mellora do

posicionamento do turismo galego no panorama nacional e internacional.

O artigo 9 dos devanditos Estatutos establece as funcions e competencias que ten
atribuidas para acadar os citados obxectivos, entre as que se establece a
planificacion da politica de ordenacién e inspeccién, fomento e competitividade do
turismo dentro da comunidade auténoma, o desenvolvemento e xestion de plans
integrais de turismo, e o aproveitamento e potenciacion dos recursos turisticos de
Galicia mediante a promocion, publicidade, relacidns publicas e outras acciéns de

notoriedade que lle permitan acadar os seus obxectivos.

Segundo.- Segundo.- Que ao abeiro de Audiovisual Espafiola, 2.000 S.A.
comercializase La Razén, un xornal de informacion xeneralista con implantacién e
difusién nacional. Alén da sta edicion fisica de periodicidade diaria, conta cunha

edicion dixital.

Terceiro.- Que a Axencia Turismo de Galicia, dentro das suas competencias,
considera de interese xeral para Galicia e especialmente para o sector turistico, no
contexto do Ano Santo Xacobeo 21:22, proxectar unha imaxe atractiva e segura da
nosa comunidade como destino turistico a través das empresas lideres
xornalisticas de implantacion nacional. Neste sentido, o Audiovisual Espafiola,
2.000 S.A. permite a transmisidn destas mensaxes mediante soportes que xa

contan cunha audiencia definida e un nimero de seguidores estable.

Cuarto.- Que as duas partes entenden que é importante fomentar, promover e
divulgar actividades e informacion especifica relacionada coa proxeccién dos
valores culturais, patrimoniais, histéricos e experienciais que representa Galicia,

incluindo no referente ao Camifio de Santiago, de xeito que os turistas perciban que



visitar Galicia é un plan vacacional atractivo, de calidade e seguro nun momento de
incertidume para todo o sector turistico galego e para toda a infraestrutura

vencellada coa ruta Xacobea.

De tal xeito son obxectivos deste convenio de colaboracién contribuir & divulgacion
de contidos vinculados a Galicia, incluindo ao Camifio de Santiago, difundir os seus
valores culturais, patrimoniais, historicos e experienciais, dar a cofecer as
iniciativas que desenvolve o sector turistico galego para o correcto
desenvolvemento da sua actividade e promocionar Galicia como un destino

turistico atractivo, de calidade e seguro.

Quinto.- Que a colaboracién publico privada na consecucién destes fins comuns

xustifica a sinatura do convenio.

Polo exposto, e tendo en conta os fins e obxectivos expostos, as duas partes

acordan celebrar un convenio de colaboracion de acordo coas seguintes,
CLAUSULAS
Primeira.- Obxecto do convenio

O obxecto do convenio é establecer as condicions de colaboracion entre a Axencia
de Turismo de Galicia e a Audiovisual Espafiola, 2.000 S.A. para informar e difundir
nos medios do seu grupo contidos vinculados a Galicia, incluindo ao Camifio de
Santiago, que promocion en Galicia como un destino turistico atractivo, de calidade
e seguro, a través dun espazo dixital no que se publique periodicamente noticias e

informacion de utilidade para os turistas.
Segunda.- Compromisos das partes

1. AUDIOVISUAL ESPANOLA, 2.000 S.A. queda obrigada, directamente ou a

través da sociedade do seu grupo editora do medio, a:

- Creacién dun espazo dixital sobre o Camifio de Santiago ao que se acceda a

través da edicion dixital do xornal e que contefia unha ligazén ao portal dixital da



Axencia Turismo de Galicia. Neste espazo publicaranse periodicamente noticias e

informacion sobre o Galicia e o Camifio de Santiago.

- Elaboracién de contidos informativos para o espazo web con réplica na
edicidn papel. Realizaranse tres reportaxes de dobre paxina e un infografico de

dobre paxina sobre a experiencia Xacobea; con publicacion en dias diferentes.

- Elaborar un informe sobre o impacto da actuacion para trasladar & Axencia

de Turismo de Galicia.

- Ter en consideracion as observacidns que formule a Axencia de Turismo de
Galicia en relacion cos datos e informacions a publicar co fin de garantir a

obxectividade e veracidade destes.

- Conservar os documentos xustificativos das accidns realizadas, que estaran
a disposicion da Axencia Turismo de Galicia para que, no seu caso, poidan realizarse

as actuacions de comprobacion pertinentes.

- Prestar colaboracion e facilitar canta documentacién lle sexa requirida no
exercicio das funciéns de control que lle corresponden & Intervenciéon Xeral da

Comunidade Auténoma e ao Consello de Contas.

- A relacionarse exclusivamente por medios electrénicos coa administracién
en base ao establecido no artigo 14.2 da Lei 39/2015, do procedemento

administrativo comun das administracions publicas.

- Incluir en toda a documentacién e soportes especificos para o evento que se
trata dunha actuacién con financiamento da Xunta de Galicia, asi como o logo do
Xacobeo 2021 en todas as actividades obxecto do presente convenio de

colaboracion.

- Subministrar @ Axencia Turismo de Galicia, en virtude do disposto no artigo
4 da Lei 1/2016, do 18 de xaneiro, de transparencia e bo goberno, previo
requirimento, toda a informaciéon necesaria para o cumprimento pola Axencia

Turismo de Galicia, das obrigas previstas no Titulo | da citada lei.



A sinatura deste convenio implica, de ser o caso, a autorizacidon a Axencia Turismo
de Galicia para solicitar as certificacidns acreditativas de que se atopa ao corrente
das obrigas tributarias estatais e autondmica e da Seguridade Social, asi como que
non ten pendente de pagamento ningunha outra débeda, por ningun concepto coa
Administracion publica da Comunidade Autéonoma de Galicia, de acordo co
establecido na Lei Organica 3/2018, de 5 de decembro, de proteccién de datos,
disposicién adicional cuarta da Lei 40/1998, de 9 de decembro, do imposto obre a
renda das persoas fisicas e outras normas tributarias, e demais disposiciéns de

aplicacion.

2. Seran obrigas da Axencia Turismo de Galicia:

- Aboar o importe correspondente, logo da xustificacién da execucién das
accions a desenvolver, de acordo co establecido neste convenio para os

pagamentos.

- Proporcionar & entidade os datos e a documentacion que se lle requira e que
garante a obxectividade e veracidade da informacion responsabilizindose a Axencia

dos datos e documentacion que facilite para a execucién do convenio.

- A Conselleria comprométese a facilitar, cando sexa preciso, o apoio e
asesoramento técnico na labor de difusién relacionados coas actividades obxecto

este convenio.

Terceira.- Orzamento e financiamento

O orzamento estimado de gastos relativos ao obxecto descrito na clausula primeira

ascende a 137.000 € que se distribuen do seguinte xeito:

ACHEGA
AUDIOVISUAL :gﬂsg':
ESPANOLA, 2000

ELABORACION DUN ESPAZO DIXITAL SOBRE

GALICIA E O CAMINO DE SANTIAGO 15.000€ 10.000,00€

ELABORACION DE CONTIDOS

INFORMATIVOS 15.000 € 10.000,00 €




DIFUSION, EN DIAS DISTINTOS, DE OITO

PAXINAS SOBRE A EXPERIENCIA XACOBEA 47.500 € 25.000,00 €

ADAPTACION DOS CONTIDOS A OUTROS

SOPORTES DO GRUPO 1.000€ 1.000,00 €

XESTION DE INFORMES 2500 € 1.000,00 €
GASTOS DE PRODUCION E VIAXES 6.000 € 3.000,00 €
TOTAL 87.000 € 50.000 €

Deste orzamento, a Axencia Turismo de Galicia financiara a contia de 50.000 € con
cargo a aplicacion orzamentaria 05.A2.761A.640.0, proxecto 2013 00004 dos
orzamentos xerais da Comunidade Auténoma Galega para o ano 2021. En todo
caso, as achegas da Axencia Turismo de Galicia so cubriran o custo da realizacidon
das actividades sen que AUDIOVISUAL ESPANOLA, 2.000 S.A. obtefia beneficio ou

lucro industrial algun coas mesmas.

A Axencia Turismo de Galicia procedera ao pagamento dos gastos correspondentes
a favor de AUDIOVISUAL ESPANOLA, 2.000 S.A. unha vez que a entidade presente a

xustificacion das actuacions realizadas.
Cuarta.- Resultados conxuntos

Para o caso de utilizar materiais e/ou documentos basicos elaborados
conxuntamente polas partes asinantes seran de titularidade e uso comun, sen
prexuizo dos dereitos de propiedade intelectual que, de ser o caso, os protexan

fronte a terceiros.

As partes asinantes fardn constar, nun lugar destacado, a colaboracién da Xunta de
Galicia e do medio de prensa e, sexa cal for o medio de difusion, cada unha das

partes comprométese a facer mencidn da outra parte deste convenio.
Quinta.- Inexistencia de relacion laboral

A subscricién do presente convenio non implicard relacion laboral ou de calquera
outra natureza entre a Axencia Turismo de Galicia, e as persoas ou profesionais

dependentes das entidades que desenvolvan as accions que constitien o obxecto




do mesmo, de tal xeito que, por este concepto, non se lle podera esixir

responsabilidade algunha directa nin subsidiaria.

Non se derivaran obrigas propias dunha relacion laboral ou contractual de

conformidade coa normativa vixente.
Sexta.- Xustificacion e pagamento

A achega da Axencia Turismo de Galicia, serd librada, previa presentacion da
xustificacion da execucidn das actuacidons desenvolvidas para o que AUDIOVISUAL
ESPANOLA, 2.000 S.A. deberd presentar a seguinte documentacién, en relacién as

actividades cuxa realizacién asumen, de conformidade co seguinte:

- Memoria explicativa da actividade realizada e acreditacion do cumprimento do

obxecto do convenio.

- Factura emitida pola entidade @ Axencia Turismo de Galicia polas actuacions

realizadas obxecto de este convenio de colaboracion.

- Certificacidns de estar ao corrente das sUas obrigas tributarias e da seguridade

social e de non ter pendente débedas por ningun concepto coa Xunta de Galicia.

Asi mesmo, debera remitirse o detalle da documentacién na que conste a

colaboracion da Xunta de Galicia.

A Axencia Turismo de Galicia resérvase o dereito a solicitar toda a documentacion

que considere precisa en relacidn coa xustificacién do convenio.

A documentacidn correspondente a xustificacion presentarase de forma electrénica

a través da sede electronica da Xunta de Galicia (http://sede.xunta.gal).

O prazo para presentar a documentacion xustificativa sera o 27 de decembro de
2021.

No caso de que finalmente o orzamento executado fose inferior ao orzamento

estimado previsto na clausula cuarta deste convenio, minorarase a achega da



Axencia ao importe efectivamente xustificado, sempre e cando se acade o obxecto

do convenio.
Sétima.- Comision de seguimento

Para o seguimento do convenio e da sua execucion créase unha Comision de
Seguimento, que estara integrada por un representante designados por cada unha
das partes asinantes. A comision serda a competente para decidir calquera cuestién

sobre a interpretacién ou execucion do presente convenio.

A Comisién de Seguimento fard o sequimento dos traballos obxecto do convenio,

asi como resolvera as dubidas que se presenten na sua execucion e interpretacion.

A suUa actuacién axustarase ao establecido na Lei 40/2015, do 1 de outubro, do
réxime xuridico do sector publico, e na Lei 16/2010, de 17 decembro, de organizacion

e funcionamento da administracion xeral e do sector publico autonémico de Galicia.
Oitava.- Modificacions do convenio

Calquera modificaciéon do presente convenio debera acordarse de xeito expreso e

por escrito das partes asinantes e de acordo coa normativa vixente.

Asi mesmo, e de conformidade co disposto no artigo 31.4 da Lei 14/2013, do 26 de
decembro, de racionalizacion do sector publico autondémico, os convenios
subscritos pola Administracion xeral da Comunidade Auténoma e as entidades
instrumentais do sector publico autonémico poderan ser obxecto de modificacién
cando tefian como finalidade o logro dos obxectivos de estabilidade orzamentaria e

sustentabilidade financeira.

° o 7s

Novena.- Natureza xuridica, réxime xuridico e xurisdicion competente

O presente convenio de colaboracién formalizase ao abeiro do disposto na
resolucion de 8 de abril de 1991 pola que se fai publico a acordo do Consello da
Xunta de Galicia, do 27 de marzo de 1991, sobre convenios de cooperacién con

outros entes publicos e con particulares.



Este convenio ten natureza administrativa, e queda fora do ambito de aplicacién da
Lei 9/2017, do 8 de novembro, de contratos do sector publico, pola que se
traspofien ao ordenamento xuridico espafol as Directivas do Parlamento Europeo e
do Consello 2014/23/UE e 2014/24/UE, do 26 de febreiro de 2014, que os exclie

expresamente no artigo 6.2.

Seralle de aplicacion o réxime determinado na Lei 39/2015, do 1 de outubro, do
Procedemento Administrativo Comun das Administracidns Publicas; na Lei 40/2015,
do 1 de outubro, do Réxime Xuridico do Sector Publico, e polas demais normas en
dereito administrativo aplicables ou, no seu defecto, polas derivadas do dereito

privado.

As cuestidns litixiosas que poidan xurdir coa interpretacion, resolucion e efectos do
presente convenio serdn resoltas pola Comision de Seguimento do convenio, e

contra os seus acordos

poderase interpofier recurso contencioso-administrativo, sequndo o disposto na Lei

reguladora da dita xurisdicién.

Décima.- Causas de resolucion

Serdn causas de resolucidn do presente convenio:

- O incumprimento do seu obxecto.

- O incumprimento total ou parcial dalgunha das clausulas que o regulan.

- O transcurso do tempo estipulado sen que se culminen as actividades

acordadas.
- O acordo unanime dos asinantes.
- A decision xudicial declarativa da nulidade do convenio.

Décimo primeira.- Publicidade e rexistro do convenio. Consentimento para a

publicidade de datos persoais



O réxime de publicidade do convenio sera o establecido na Lei 1/2016, do 18 de
xaneiro, de transparencia e bo goberno, a Axencia Turismo de Galicia. A sinatura do
convenio leva implicita a autorizacion para o tratamento necesario dos datos e a

referida publicidade.

Asemade procederase a inscricion do convenio no Rexistro de Convenios, de
conformidade co establecido no artigo 5 do Decreto 126/2006, do 20 de xullo, polo

que se regula o Rexistro de Convenios da Xunta de Galicia.

Coa sinatura do presente convenio as partes asinantes prestan o seu
consentimento para incluir e facer publicos a través do Portal de Transparencia e
Goberno Aberto e do rexistro regulado no Decreto 132/2006, do 27 de xullo, os

datos de caracter persoal contidos no convenio.
Décimo segunda.- Proteccion de datos persoais

As partes asinantes responsabilizaranse de que calquera tratamento de datos
persoais que puideran levarse a cabo en virtude do mesmo se realice con absoluto
respecto as normas de seguridade e de conformidade co establecido no
Regulamento 2016/179 (UE) Xeral de Proteccion de datos (en adiante, RXPD), na Lei
Organica 3/2018, do 5 de decembro, de proteccién de datos persoais e garantia dos

dereitos dixitais (en adiante, LOPDGDD) e demais normativa concordante.

Os datos persoais das persoas fisicas asinantes do Convenio seran tratados polos
asinantes unicamente para a adecuada formalizacion e desenvolvemento do

mesmo e en base ao disposto no artigo 6.1 b) do RXPD.
Décimo terceira.- Notificacion electrénica

Segundo o artigo 14.2 da Lei 39/2015, do 1 de outubro, do procedemento
administrativo comun das administracions publicas, os colectivos que estan
obrigados a relacionarse a través de medios electronicos coas administracién
publicas, e polo tanto, a recibir notificaciéns por canles electrdnicas son: as persoas
xuridicas, as entidades sen personalidade xuridica, os colexios profesionais, os que

representen un interesado que estea obrigado a relacionarse electronicamente coa



Administraciéon e, os empregados das administracions publicas para os tramites

que realicen con elas por razén da sua condicién de empregado publico.

As notificacidns realizaranse sé por medios electrdnicos a través do Sistema de
Notificacion Electrénica de Galicia Notifica.gal, https://notifica.xunta.gal. Para
poder acceder a unha notificacién electrénica, o interesado deberd contar cun
certificado electrénico asociado ao NIF que figure como destinatario da notificacién
(persoa fisica ou xuridica). Asi mesmo, o interesado pode autorizar a calquera outra

persoa a acceder ao contido das suas notificaciéns.
Décimo Cuarta.- Vixencia

Este convenio entrard en vigor ao dia seguinte da suUa sinatura, tera vixencia ata o
31 de decembro de 2021.

E, en proba de conformidade, e previa & sta lectura, ambas as duas partes asinan o

presente convenio

Pola Axencia Turismo de Galicia Por Audiovisual Espaiiola, 2.000 S.A.



